
Na osnovu članka 43. Zakona o naftnim derivatima ( Službene novine FBIH broj 52/14) , članaka 59.-65. 
Statuta Operator Terminali Federacije d.o.o. Sarajevo (broj: 01-1-491-1/16 od 07.04.2016. godine,  broj 

01-1-906-6/16 od 22.06.2016. godine,  broj: 01-1-423-5/17 od 29.06.2017.godine, broj  01-1-331-5/18 od 

29.06.2018.g.) i Odluke o  raspisivanju konkursa za predlaganje kandidata za predsjednika i članove Odbora 
za reviziju „Operator- Terminali Federacije“ d.o.o. Sarajevo, broj:01-2-353-1/18 od 17.07.2018. godine, 

Nadzorni odbor „Operator - Terminali Federacije“ d.o.o. Sarajevo raspisuje  

 

JAVNI KONKURS  ZA ODABIR I PREDLAGANJE KANDIDATA ZA ODBOR ZA REVIZIJU 

„Operator - Terminali Federacije“ d.o.o. Sarajevo 

 

                                                                        I. 
Raspisuje se javni konkurs za odabir i  predlaganje kandidata za predsjednika i dva člana Odbora za reviziju 

Operator- Terminali Federacije d.o.o. Sarajevo ( daljem tekstu: Operator) 

                                                                       II. 
Nadzorni odbor provodi postupak za odabir i većinom glasova svojih članova predlaže kandidate za 

predsjednika i članove Odbora za reviziju Skupštini Operatora, koja imenuje predsjednika i članove Odbora 
za reviziju.  

Naknada i druga prava članova Odbora za reviziju uređuju se ugovorom na osnovu Odluke Skupštine. 

                                                                      III. 

Predsjednik i članovi Odbora za reviziju biraju se na vrijeme do četiri godine, s mogućnošću ponovnog 
imenovanja. Predsjednik i član Odbora za reviziju ne može biti član Nadzornog odbora i Uprave niti imati 

direktni ili indirektni finansijski interes u Operatoru, izuzev naknade po osnovu te funkcije. 

                                                                      IV. 
Kandidat za predsjednika i članove Odbora za reviziju mora ispunjavati slijedeće uvjete: 

a)    Opći: 

1. da je državljanin BiH, 

2. da je stariji od 18, a mlađi od 65 godina na dan imenovanja, 

3. da nije otpušten iz državne službe kao rezultat disciplinske mjere na bilo kom nivou u BiH, u 
periodu od tri godine prije objave javnog konkursa, 

4. da se na njega ne odnosi član IX 1. Ustava BiH, 

5. da nije osuđivan za krivično djelo ili privredni prestup,  nespojiv sa dužnošću člana Odbora za 

reviziju najmanje pet (5) godina od dana pravomoćnosti sudske presude, isključujući vrijeme 
zatvorske kazne, te da se protiv njega vodi krivični postupak, 

6. da mu pravosnažnom presudom suda nije zabranjeno obavljanje aktivnosti za poziciju na koju 

aplicira, 

7. da nije izabrani zvaničnik, nosilac sudske ili izvršne funkcije ili savjetnik u smislu Zakona o sukobu 
interesa u institucijama vlasti BIH i u smislu Zakona o sukobu interesa u organima vlasti Federaciji 

BIH;  

8. da nije na funkciji u političkoj stranci u smislu člana 5. Zakona o ministarskim, vladinim i drugim 
imenovanjima Federacije Bosne i Hercegovine, 

9. da nije u sukobu interesa u ličnom ili profesionalnom odnosu s društvom u kom aplicira na 

poziciju predsjednika odnosno člana Odbora za reviziju. 

10. da nije član Nadzornog odbora i Uprave, zaposlen niti da ima izravni ili neizravni financijski interes 

u „Operator -Terminali Federacije“ d.o.o. Sarajevo, izuzev naknade po osnovu te fukncije;  

b)    Posebni 

1. VSS-VII stupanj stručne spreme ili visoko obrazovanje stečeno po bolonjskom sistemu studiranja 

sa najmanje 240 ECTS bodova, završen u pravilu  ekonomski ili pravni fakultet,  
2. Najmanje 5 godina radnog iskustva na poslovima finansija, računovodstva ili privrednog prava i 

najmanje 3 godine radnog iskustva nakon sticanja zvanja certificirani računovođa ili certificirani 
vanjski revizor 



3. Stručne i iskustvene sposobnosti za razumijevanje poslovnih izvještaja i vršenje finansijskog 
nadzora, te poznavanje zakona i propisa na području djelovanja Odbora za reviziju,  

4. Prilagodljivost timskom radu i sposobnost za svjesno i odgovorno vršenje dužnosti, 

5. Sposobnost odlučnog i nepristrasnog donošenja odluka, 

6. Rezultati rada ostvareni tokom prethodnog radnog angažmana i preporuka poslodavca, 

7. Poželjno posjedovanje certifikata za ovlaštenog računovođu i ovlaštenog revizora. 

Prilikom procjene kvalifikacije, iskustva i vještine svih kandidata, uzet će se u obzir: 

- Sposobnost prepoznavanja, zastupanja i zaštite interesa privrednog društva 
- Sposobnost za odgovorno obavljanje dužnosti člana Odbora za reviziju 
- Izražena inacijativnost i neovisnot u radu i donošenje odluka 

- Komunikacijske i organizacijske sposobnosti 
- Znanje i sposobnost razumjevanja poslovnih izvještaja,poznavanje privrednog prava i ukupnog 

zakonodavstva na području djelovanja Odbora za reviziju 

- Sposobnost upravljanja finanasijama i ljudskim resursima 
- Rezultati rada ostvareni tokom dosadašnjeg rada. 

 

                                                                    V. 

Odbor za reviziju obavlja poslove, sukladno pozitivnim zakonskim propisima i Statutom Društva, a posebno: 

• Predlaže Nadzornom odboru godišnju studiju rizika i plan revizije u kojima su prikazane pojedinosti u 
pogledu rizičnih područja i revizija koje će se izvršiti, te obezbjeđuje da prijavljena pitanja budu bez 

odlaganja i na odgovarajući način korigovana, 
• Obezbjedi da interne kontrole Operatora budu adekvatne i da funkcionišu kako je predviđeno, 

• Podnosi Nadzornom odboru sažete izvještaje o sastancima jednom kvartalno, 

• Izvršava svoje obaveze u potpunom skladu sa međunarodnim revizijskim standardima. 
• Vršiti reviziju polugodišnjeg i godišnjeg obračuna i istodobno kontrolu usklađenosti poslovanja društva i 

funkcioniranja tijela društva s ovim zakonom, drugim relevantnim propisima i temeljnim načelima 
korporativnog upravljanja i o tome dostaviti izvješće skupštini i nadzornom odboru, najkasnije osam dana 

po okončanju revizije. 

 

                                                                      VI. 
Prijava kandidata treba da sadrži kraću biografiju, adresu, kontakt telefon. 

Uz prijavu je potrebno dostaviti u originalu ili ovjerenoj kopiji dokaz o ispunjavanju općih i posebnih 
uvjeta, i to: 

 uvjerenje o državljanstvu, ne starije od tri mjeseca; 

 izvod iz matične knjige rođenih; 

 izjava kandidata svojeručno potpisana, a potpis u izjavi ovjeren od strane općinskog organa, o 

ispunjavanju uvjeta iz tačke IV. a) pod 3., 4.,6., 7., 8., 9., i 10 , ne starije od tri mjeseca; 

 uvjerenje o nekažnjavanju o ispunjavanju uvjeta iz tačke IV. a) pod 5. izdano od strane nadležnog 

suda i nadležnog MUP-a, ne starije od tri mjeseca; 

 diploma o stečenoj stručnoj spremi; 

 dokaz o radnom iskustvu na poslovima finansija, računovodstva ili privrednog prava. 

Dokumenti priloženi uz prijavu na Javni konkurs neće se vraćati kandidatima. 

                                                                           VII. 
Svi kandidati koji budu ispunjavali formalne uvjete konkursa bit će pozvani na razgovor – intervju u roku od 

7 (sedam) dana od dana prijema pismene obavijesti o odabiru kandidata. 

Javni konkurs ostaje otvoren 30 (trideset) dana od dana posljednje objave konkursa. 
Javni konkurs se objavljuje u ''Službenim novinama FBiH'', dva dnevna lista i na web stranici Operatora: 

www.terminali.ba. 



                                                                 VIII. 
Prijave sa traženim dokumentima treba dostaviti lično ili preporučenom poštom na adresu: 

Nadzorni odbor Operator - Terminali Federacije d.o.o. Sarajevo 
Mustajbega Fadilpašića br. 1 

   71 000 Sarajevo  

Sa naznakom: ''PRIJAVA NA JAVNI KONKURS ZA ODBOR ZA REVIZIJU – NE OTVARATI''. 
Neblagovremene i nepotpune prijave neće biti uzete u razmatranje 

Predsjednik Nadzornog odbora 

_____________________ 

          Rifat Fetić 
 

Sarajevo: 06.09.2018. godine 
Broj:01-2-386-10/18 


